
				এই পাতাটির মুদ্রণ সংশোধন করা প্রয়োজন। 
ব্ৰাহ্মধৰ্ম্ম প্রচার। -- ԳS)
পরম আত্মীয় বন্ধুদিগের নিদারুণ ব্যবহার সকল অমান বদনে সহ্যু করিতে লাগিলেন।” * “এই সময় ব্ৰাহ্মসমাজের জীবনে এক অভিনব ভাব প্ৰবেশ করিয়াছিল। যে সমস্ত স্বাধীন প্ৰকৃতি উৎসাহশীল ব্যক্তি ব্ৰাহ্মসমাজে মিলিত হইয়াছিলেন, তঁহাদিগের এক এক জনের মুখমণ্ডলে নিরন্তর উৎসাহের জ্যোতি” প্ৰতিফলিত হইত। তঁহারা অন্তস্ফৰ্ত্ত্য নবজাত ধৰ্ম্মোৎসাহে উত্তেজিত হইয়া, রাশি রাশি বাধাবিঘ্ন অতিক্রম করতঃ সাহসের সহিত, পৌত্তলিকতার বিরুদ্ধে দণ্ডায়মান হইয়াছিলেন।” গোস্বামী মহাশয় এই উৎসাহী দলের অন্যতম ব্যক্তি । আচাৰ্য্য কেশবচন্দ্ৰ ব্ৰাহ্মসমাজের প্রচার বিভাগ গঠন করিয়া তেঁহাদের সেই নবীন ভাব ভারতের সর্বত্র প্রচারে দৃঢ় সংকল্প হইলে, গোস্বামী। মহাশয় তাহার দক্ষিণ হস্তস্বরূপ হইয়া প্ৰভূত উদ্যম সহকারে শত শত ক্রোশ পদব্ৰজে গমন করিয়া অনলোপাম উৎসাহে ধৰ্ম্মের প্রকৃত মৰ্ম্ম চতুদিকে প্রচার করিতে প্ৰবৃত্ত হইলেন। আর অন্যান্য বন্ধুগণের প্ৰতি তাহার পরিবার প্রতিপালন ভার ন্যস্ত হইল ।
“জলন্ত গুপ্তপ্ৰাণ লইয়া, ভগবৎ কৃপা সহায় করিয়া বিজয়কৃষ্ণ প্রচার ক্ষেত্রে অবতীর্ণ হইলেন। বর্ষার তরঙ্গে উচ্ছসিত গিরি-তরঙ্গিনী যেমন প্রবলবেগে উভয়কুল ভাসাইয়া লইয়া যায় মহােৎসাহে সমুচ্ছসিতপ্ৰাণ বিজয়কৃষ্ণ ব্ৰহ্মনামে সেইরূপ দেশ দেশান্তর ভাসাইয়া লইয়া । চলিলেন। প্ৰভেদ এই-গিরিনদী উভয়কুলের চিরসঞ্চিত আবর্জনারাশি ধৌত করিতে যাইয়া। আপনি মলিনত্ব প্ৰাপ্ত হয়, কিন্তু বিজয়কৃষ্ণ দেশের পাপ কুসংস্কার দূর করিতে যাইয়া স্বয়ং নিৰ্ম্মল হইতে নিৰ্ম্মলতর হইতে লাগিলেন।” * “তঁহার উৎসাহিপূর্ণ, প্রেমোদীপ্ত, একত্বময় জীবন্ত

	"ব্রাহ্মসমাজের ইতিবৃত্ত । + তত্ত্বকৌমুদী ( ১৮২১ শক) ।

				 এই পাতা শেষ সম্পাদিত হয়েছে ১৮:৩৫টার সময়, ৬ সেপ্টেম্বর ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

